
Nëse në ditën e premte, teksa imami është duke
ligjëruar, i thua shokut tënd: "Hesht!", veçse e ke

humbur shpërblimin

Ebu Hurejra (Allahu qoftë i kënaqur me të!) transmeton se i Dërguari i Allahut صلى الله عليه وسلم ka
thënë: "Nëse në ditën e premte, teksa imami është duke ligjëruar, i thua shokut tënd:

"Hesht!", veçse e ke humbur shpërblimin."
[Ky hadith është sahih] [Muttefek alejhi]

Profeti صلى الله عليه وسلم   në këtë  hadith  sqaron një  nga normat  e  detyrueshme për  ata  që marrin  pjesë në
hutben e xhumasë, që është: të heshtet teksa imami ligjëron, që të përsiatë mbi hutben. Ai
që  flet,  -  qoftë  dhe  pak,  -  teksa  imami  është  duke  ligjëruar,  fjala  vjen,  i  thotë  ndokujt:
“Hesht!”,  ose:  “Dëgjo!”,  veçse  e  ka  humbur  shpërblimin  e  namazit  të  xhumasë.

